
XI.2 RÉPLICAS ÁS ALEGACIÓNS PRESENTADAS POLA CONSELLERÍA DE
FACENDA (INTERVENCIÓN XERAL DA COMUNIDADE AUTÓNOMA).

Neste apartado recóllense as réplicas realizadas polo Consello de Contas ás alegacións
formuladas pola Administración.

Debido á falta de numeración das alegacións, estas identifícanse segundo a súa orde de
presentación, polo número de páxina ou, caso de coincidir máis dunha na mesma páxina, do seu
número de orde na mesma.

Analizáronse todas alegacións presentadas, e en virtude das mesmas, e coa motivación que se
recolle nas réplicas, modificouse algún apartado do informe, pola contra non se consideran
aquelas alegacións que son meras xustificacións das actuacións realizadas, ou non aportan datos
de mellor valor que os xa recollidos no informe

Contéstanse as alegacións seguindo a orde de presentación das mesmas.

RÉPLICA Á ALEGACIÓN DA PÁXINA 2.

Na alegación recoñecese que a Consellería de Facenda esta a desenvolver, na actualidade e, polo
tanto, fora do ámbito de aplicación deste informe de fiscalización, unha aplicación informática
dos ingresos, de xeito que permita obter as desviacións de financiamento asociadas a cada un
dos proxectos.

En consecuencia, non se acepta a alegación.

RÉPLICA Á ALEGACIÓN DA PÁXINA 3.

A alegación confirma a existencia dun erro, non corrixido, na programación dos proxectos
financiados con FCI nos orzamentos xerais da Comunidade Autónoma para 2007, non
contradicindo o anteproxecto de informe, por tanto, non se acepta a alegación.

RÉPLICA Á ALEGACIÓN DA PÁXINA 5.

O alegado na primeira parte da mesma corresponde á descrición que se realiza no anteproxecto
de informe do criterio de rexistro contable dos ingresos, poñéndose de manifesto que ata o
exercicio 2005 inclusive, a información dos ingresos non informa da orixe do FCI, situación que
varia a partir do exercicio 2006, no que se comeza a desagregar a información de procedencia
dos ingresos, como se tiña recomendado polo Consello de Contas. En consecuencia, non se
acepta a alegación.



Fondo de Compensación Interterritorial. Exercicio 2007

128

Con relación á segunda parte da alegación, referida á pertinencia ou non de elaborar
modificacións nos orzamentos de ingresos,independentemente de argumentos de oportunidade,
de acordo co alegado, a partir de 2010 se decanta polo criterio sostido polo Consello de Contas.
Polo que non se acepta a alegación.

RÉPLICA Á ALEGACIÓN DA PÁXINA 6.

A alegación fai referencia a descrición do criterio de rexistro contable dos ingresos no concepto
70050 de FCI anteriores a 2002, no que no se atopan agregados todos los ingresos sin
considerar o exercicio de procedencia, como se leva a cabo desde 2006. En consecuencia, non se
admite a alegación.

RÉPLICA Á ALEGACIÓN DA PÁXINA 7.

A alegación refírese á actuación, descrita no informe, da Administración debido ás variacións das
taxas de cofinanciamento contempladas no programa operativo do FEDER 2007-2013, e a falta
de acompañamento, en tempo, das correspondentes modificacións dos proxectos polos xestores
dos fondos.

Por conseguinte, non se acepta a alegación.

RÉPLICA Á ALEGACIÓN DA PÁXINA 8.

Respecto a primeira parte da alegación, relativa ás modificacións tramitadas ao longo do
exercicio, non existe desacordo coas procedentes da Administración xeral, 83.949.943,86 euros,
das que 83.078.951,36 euros proceden de incorporacións de remanentes de crédito, sen
embargo a Administración discrepa do importe das modificacións da Administración institucional,
28.273.155,90 euros que figura no Anteproxecto para os organismos, que se corresponden con
incorporacións de remanentes de crédito, indicando que debe rebaixarse este importe ata
25.993.590,10 euros, dos que 25.908.123,07 son transferencias internas.

Para xustificar os importes que figuran no anteproxecto de informe, debemos indicar que os
datos non son comparables, xa que os da Intervención Xeral non inclúen os relativos ao Igape,
polo tanto aos datos da execución da Administración xeral haille que facer as seguintes
correccións:

1) agregar os importes da execución real dos distintos organismos, incluíndo o Igape non
contemplado no cálculo realizado na alegación, resultando uns remanentes incorporados de
créditos pola Administración institucional de 35.432.320,00 euros.

2) descontarlle os importes das transferencias de capital desde Administración xeral aos distintos
organismos, 28.273.155,90 euros.

Cos citados importes, os reais da Administración xeral, mais execución real dos organismos e
menos o importe das transferencias de capital aos organismos, resulta un importe consolidado
de 91.109.107,96 euros, dos que 90.344.354,34 euros repercuten na execución do 2007 e
764.753,62 euros resultan das obrigas certificadas en exercicios anteriores procedente das
expropiacións. Polo tanto, non se acepta a alegación.

En canto ao segundo paragrafo da alegación, relativo a que os créditos non se incorporan para
que non queden sen execución no 2007, este criterio é contrario ao contemplado pola normativa
dos fondos, de automatismo de incorporación dos remanentes de crédito. Por conseguinte, non
se acepta a alegación.

Con relación ao derradeiro paragrafo da alegación, no que se indica que a Dirección Xeral de
Planificación Económica e Fondos Comunitarios realiza unha modificación do FCI co fin de
agrupar nun único proxecto os remanentes de crédito das distintas seccións, ao non contradicir
ao Anteproxecto, considerámolo que ten un carácter informativo, sen consecuencia no informe.

RÉPLICA Á ALEGACIÓN DA PÁXINA 9.

A alegación correspondente ao remanente de crédito por importe de 870.992,50 euros
procedente do proxecto 502 do Instituto Galego de Promoción Económica traspasado á
Consellería de Política Territorial, Obras Públicas e Transportes resulta unha mera explicación que
confirma o posto de manifesto no informe. Non se acepta a alegación.

RÉPLICA Á ALEGACIÓN DA PÁXINA 11.

A alegación refírese as actuacións que está a levar a cabo a Consellería de Facenda, fora do
ámbito temporal do Informe de fiscalización, co fin de solucionar as debilidades que presenta na
actualidade o sistema de información, en consecuencia, confirmase o manifestado no texto do
informe, polo que non se admite a alegación.

RÉPLICA Á ALEGACIÓN DA PÁXINA 12.

Como se indicaba no Informe de fiscalización relativo ao exercicio 2005, os axustes por
diferenzas de programación, 2.800.000,00 euros, contemplados independentemente nos
orzamentos, considerouse un proceder nin necesario, nin adecuado.

Respecto ao inicio no 2008 da incorporación automática dos remanentes de crédito, excede ao
ámbito temporal do informe.

Polos citados motivos, non se acepta a alegación.

RÉPLICA Á PRIMEIRA ALEGACIÓN DA PÁXINA 13.

De acordo cos datos facilitados e xustificados pola Administración o importe de 1.703.858,22
euros, procede dos proxectos que se detallan no Informe.

Estes importes dados de alta nos proxectos indicados serviron para xustificar e cobrar
1.703.858,22 euros. Por tanto con este importe xustificado no 2007 se superaría o remanente
existente en 15.952,68 euros.

Por outra banda, os importes que se xustifican nos proxectos, corresponden a obrigas xa
recoñecidas no 2005 pendentes de xustificar como gastos do FCI, salvo o importe de 29.401,68
euros correspondentes ao proxecto 6051, que xa se atopaba xustificado e polo tanto sen
remanentes como se deduce do proxecto da Comunidade Autónoma número 200106011.

En consecuencia, non se admite a alegación.

RÉPLICA Á SEGUNDA ALEGACIÓN DA PÁXINA 13.

A alegación informa que fora do ámbito temporal deste Informe inclúense xa os obxectivos e
indicadores.

Non se admite a alegación.

RÉPLICA Á ALEGACIÓN DA PÁXINA 14.

A alegación contrapón o expresado no Informe, transcrito por erro, con actuacións levadas a
cabo pola Dirección Xeral de Planificación Económica e Fondos Comunitarios co fin de informar á

Intervención Xeral da Comunidade Autónoma dos fondos solicitados e ingresos recibidos, motivo
polo que se acepta a alegación, suprimíndose do informe o texto alegado.

